
GOUVENE CUOMO AK LIDE LEJISLATIF YO ANONSE BIDJE YO ADOPTE POU
ANE 2020 AN GEN LADAN MEZI POU REPRIME KONT FWOD NAN PWOGRAM
STAR LA

Li Gen Ladan Entediksyon Pandan Sizan pou Pwopriyeté ki te Bay Enfomasyon
Fo nan Aplikasyon Kredi STAR yo a epi Agrandi Pwogram Verifikasyon Revni an

Pwogram STAR la Bay 3.4 Milya Dola Soulajman sou fom Taks sou Pwopriyete
Lekol yo Chak Ane

Jodi a, Gouvéné Andrew M. Cuomo, Lidé Majorite Sena a, Andrea Stewart-Cousins ak
Potpawol Asanble a, Carl Heastie te anonse ke Bidje yo Adopte pou Ane Fiskal 2020 an
gen ladan mezi pou anpeche fwod ak abi nan Pwogram Soulajman Taks sou
Pwopriyete Lekol yo (School Tax Relief Program, STAR), ki gen ladan yon entédiksyon
pandan sizan kote yo pral entedi moun yo jwenn ki te entansyonélman bay enfomasyon
fo nan aplikasyon kredi STAR yo resevwa avantaj STAR yo.

"Pwogram STAR la ofri vré ekonomi ak soulajman pou pwopriyeté kay yo k ap travay di
toupatou atrave eta a", Gouvene Cuomo te deklare. "Nou gen zewo tolerans pou
moun k ap komet fwod pou yo tire pwofi sou do vwazen yo ki respekte lalwa, epi ak
dispozisyon sa yo nou pral kontinye ranfose pwogram STAR la pandan n ap fe sila yo k
ap eseye twonpe sistem lan asime responsablite yo."

Lide Majorite Sena a Andrea Stewart-Cousins te deklare, "Se yon premye priyorite li
ye pou Majorite Sena a pote vre soulajman pou kontribiyab New York yo ki deja two
sichaje. Nou bezwen konbat fwod ak abi pou nou asire ke avantaj pwogram STAR la yo
rive jwenn Nouyoke ki elijib yo. Majorite Sena a te fyé pou nou asire ke yo entegre
pwoteksyon bon sans sa yo k ap fét nan pwogram STAR la nan bidjé final la, epi nou
pral kontinye defann kontribiyab New York yo".

Senaté John Brooks te deklare, "Pwogram STAR la se yon tre gran avantaj pou
Granmoun Aje nan New York yo epi se yon zak kriminel li ye 16 moun entasyonelman
fwode sistém lan. Responsabilizasyon lakoz echanj onet epi mwen aplodi Gouvéné
Cuomo paske | ap pran mezi pou reprime kont enfraksyon sa yo".

Manm Asanble Fred Thiele te di, "Konsantrasyon pwogram STAR la te toujou sou ede
fanmi k ap travay di yo vanse ve lavan, achte kay epi envesti nan katye nou yo. Sila ki
abize pwogram lan yo anfendkont fe manm popilasyon an ki pi vilnerab yo mal—sa vle
di jen fanmi ki fenk komanse yo ak granmoun aje k ap viv sou revni fiks yo—epi yo dwe
fe yo asime responsabilite yo".



Dispozisyon an ap agrandi Pwogram Verifikasyon Revni STAR la (STAR Income
Verification Program) tou pou | vin genyen yon revizyon laj ak rezidans prensipal anplis
de revizyon revni an, sa k ap egzije menm verifikasyon elijiblite yo mande pou
egzonerasyon STAR Amelyore a (Enhanced STAR) ke li te fé pou egzonerasyon STAR
Debaz la (Basic STAR). Epitou, Bidjé yo Adopte a pemét Komisé Depatman Taksasyon
ak Finans lan (Department of Taxation and Finance) mande yon ranbousman si pa
megad yo te voye yon chek STAR bay yon moun ki gen rezidans prensipal li ki te deja
ap resevwa yon egzonerasyon STAR pou menm ane a.

An 2013, Gouvené Cuomo te adopte refom nan pwogram egzonerasyon STAR la pou
pran mezi reprezay kont kontribyab delekan yo, ki gen ladan anpeche pwopriyeté ki te
fe yon fo deklarasyon materyél sou yon aplikasyon egzonerasyon STAR resevwa
egzonerasyon an pandan sizan. An 2015, yo te bay Depatman Taksasyon Eta New
York la otorizasyon pou yo retire avantaj STAR yo pou pwopriyete ki te resevwa avantaj
eta sa yo nan fason ilegal pandan ane ki sot pase yo, avan sa se te kontwole lokal yo
selman ki te gen pouvwa sa a. Lwa sa a agrandi pwoteksyon sa yo pou kouvri pwogram
kredi STAR la.

Pwogram STAR la bay 3.4 milya dola nan soulajman taks sou pwopriyete lekol yo chak
ane. Li gen ladan avantaj kredi STAR Debaz pou pwopriyete kay ki touche yon revni
500,000 dola oswa mwens, avantaj egzonerasyon STAR Debaz la pou pwopriyete kay
ki touche yon revni 250,000 dola oswa mwens, epi avantaj STAR Amelyore a pou
granmoun aje ki touche yon revni 86,300 dola oswa mwens. Pwopriyeté kay ki elijib yo
ka aplike pou avantaj STAR yo la.

